
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1.
	Ֆինանսների նախարարություն
03.08.2020 թիվ  01/11-1/11514-2020

	ՀՀ ֆինանսների նախարարությունն ուսումնասիրել է «Հայաuտանի Հանրապետության կառավարության 2011 թվականի մայիսի 5-ի N 670-Ն որոշման մեջ փոփոխություններ և լրացումներ կատարելու մաuին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է ի գիտություն:
	


	2.
	Կենտրոնական բանկ
26.08.2020թ. թիվ 
15.1-07/000802-20
	Ձեզ ենք ներկայացնում Հայաստանի Հանրապետության կենտրոնական բանկի առաջարկությունները և դիտողությունները «Հայաuտանի Հանրապետության կառավարության 2011 թվականի մայիսի 5-ի N 670-Ն որոշման մեջ փոփոխություններ և լրացումներ կատարելու մաuին» ՀՀ Կառավարության որոշման նախագծի (այսուհետ՝ Նախագիծ) վերաբերյալ․

	
	

	
	
	1. Նախագծի 1-ին մասի 2-րդ կետի «բ» պարբերությամբ առաջարկվում է որոշման N 1 հավելվածի 2-րդ կետի 2-րդ ենթակետում կատարել փոփոխություն, որի արդյունքում կենսաթոշակառու է համարվում, ոչ միայն անձն, ում կենսաթոշակ է նշանակվել, այլ նաև անչափահաս կամ խնամակալության տակ գտնվող կենսաթոշակառուի օրինական ներկայացուցիչը` ծնողը, որդեգրողը, խնամակալը։
Գտնում ենք, որ նշված ենթակետը պետք է հստակեցնել՝ հաշվի առնելով նաև այն, որ «Պետական կենսաթոշակների մասին» ՀՀ օրենքի համաձայն՝ կենսաթոշակառուն այն անձն է, ով օրենսդրությամբ սահմանված կարգով դիմել է կենսաթոշակ նշանակելու իրավասություն ունեցող մարմնի համապատասխան ստորաբաժանում և նրան նշանակվել է կենսաթոշակ։
	Առաջարկությունը չի ընդունվել:

Հավելվածով կարգավորվում են  կենսաթոշակի վճարմանն առնչվող հարաբերությունները։
Ըստ այդմ, պահպանելով N 1 հավելվածի  խնդրո առարկա դրույթի գործող խմբագրությամբ էլ անչափահաս կամ խնամակալության տակ գտնվող կենսաթոշակառուի օրինական ներկայացուցիչը` ծնողը, որդեգրողը, խնամակալը դիտվում են որպես  կենսաթոշակառու՝ անձ ում վճարվում է կենսաթոշակ, իսկ  նախագծի 1-ին մասի 2-րդ կետի «բ» պարբերությամբ հստակեցվում է առկա ձևակերպումը։
	

	
	
	2. Նախագծի 1-ին մասի 2-րդ կետի «զ» պարբերությամբ առաջարկվում է որոշման N 1 հավելվածի 2-րդ կետը լրացնել նոր բովանդակությամբ 10-րդ ենթակետերով, որով տրվում է «բանկային հաշվի» հասկացությունը։ 
Նախագծի հիմքում դրված «Պետական կենսաթոշակների մասին» ՀՀ օրենքում, ինչպես նաև «Պետական նպաստների մասին» ՀՀ օրենքում բանկային հաշվի միասնական հասկացություն տրված չէ,  նշված հասկացությունը կառավարության որոշմամբ սահմանելու անհրաժեշտություն ևս բացակայում է։ Իսկ եթե բանկային հաշվի տակ նկատի է ունեցվում սոցիալական ապահովության հաշիվը կամ միանվագ դրամական վճարների հաշիվը, ապա ավելի նպատակահարմար է Նախագծից հանել 10-րդ ենթակետը և բանկային հաշվի առանձին սահմանում չտալ, այլ 8-րդ և 9-րդ ենթակետերում «հատուկ բանկային հաշիվ» բառերից հետո լրացնել՝ «(այսուհետ նաև՝ բանկային հաշիվ)» բառերը։ 
	Առաջարկությունն ընդունվել է:


	1-ին մասի 2-րդ կետի «զ» պարբերությունը հանվել է որոշման N 1 հավելվածի 2-րդ կետում լրացվող 10-րդ ենթակետը:

	
	
	3. Նախագծի 1-ին կետի 2-րդ ենթակետի «ժ» պարբերության վերջում ավելացնել՝ «իսկ «փաստաթղթի» բառից հետո լրացնել «տեսակը» բառը»:
	Առաջարկությունն ընդունվել է:

	Նախագծի 1-ին կետի 2-րդ ենթակետի «ժ» պարբերության մեջ կատարվել է համապատասխան լրացում:

	
	
	4. Նախագծի 1-ին կետի 2-րդ ենթակետի «ժէ» պարբերության մեջ․
ա) որոշման 9-րդ կետի նշված խմբագրումը վերաշարադրել հետևյալ կերպ․
«9․ Կենսաթոշակն անկանխիկ եղանակով վճարելը կենսաթոշակի գումարը կենսաթոշակառուի անվամբ բանկում բացվող սոցիալական ապահովության հաշվով վճարելն է: Միանվագ դրամական վճարն անկանխիկ եղանակով վճարելը դա միանվագ դրամական վճարի գումարը ստացող անձի անվամբ բանկում բացվող միանվագ դրամական վճարների հաշվով վճարելն է։»։
բ) որոշման 10-րդ կետի նշված խմբագրումը վերաշարադրել հետևյալ կերպ․
«10․ Կենսաթոշակի և միանվագ դրամական վճարի գումարները սպասարկող բանկի հաշվին փոխանցվում են գանձապետարանի միջոցով։»։
գ) որոշման 11-րդ կետում «սույն կարգով» բառերից հետո ավելացնել «և այլ նորմատիվ իրավական ակտերով» բառերը, կամ Նախագծից հանել նշված կետը: 
դ) որոշման 16-րդ կետի նշված խմբագրումը վերաշարադրել հետևյալ կերպ․
«16. Ծառայությունը և բանկը տեղեկատվությունը փոխանակում են էլեկտրոնային եղանակով` Կենտրոնական բանկի կողմից սահմանված միջոցներով՝ CBANet միջբանկային համակարգչային ցանցի միջոցով».
	Առաջարկության՝

 «ա պարբերությունը չի ընդունվել՝ նախագծով առաջարկվող խմբագրությունը համապատասխանում է «Պետական կենսաթոշակների մասին օրենքի 35-րդ հոդվածի 4-րդ մասին.


«բ պարբերությունն ընդունվել է և որոշման 10-րդ կետը վերախմբագրվել է.

«գ պարբերությունն ընդունվել է.

«դ պարբերությունն ընդունվել է և որոշման 16-րդ կետը խմբագրվել է:





	

	
	
	5. Նախագծի 1-ին կետի 2-րդ ենթակետի «իա» պարբերությունում շարադրված որոշման 32-րդ կետի նոր խմբագրումից հանել «այն կազմակերպության կամ» բառերը, քանի որ այն հակասում է Նախագծի 1-ին կետի 2-րդ ենթակետի «է» պարբերությանը, որի համաձայն՝ միանվագ դրամական վճարները վճարվում են անկանխիկ եղանակով` բանկի միջոցով։ 
	Առաջարկությունն  ընդունվել է:


	Նախագծի 1-ին կետի 2-րդ ենթակետի «իա» պարբերությունում շարադրված որոշման 32-րդ կետից հանվել են  «այն կազմակերպության կամ» բառերը:

	
	
	6. Նախագծի 1-ին կետի 2-րդ ենթակետի «իգ» պարբերության վերջում ավելացնել՝ «իսկ «փաստաթղթի» բառից հետո լրացնել «տեսակը» բառը»։
	Առաջարկությունն  ընդունվել է:

	Նախագծի 1-ին կետի 2-րդ ենթակետի «իգ» պարբերությունը խմբագրվել է:

	
	
	7. Նախագծի 1-ին կետի 2-րդ ենթակետի «իզ» պարբերության ձևակերպումը վերաբերում է բանկ-հաճախորդ հարաբերություններին՝ երբ այլ անձը լիազորագրով կատարում է  հաշվից միջոցների կանխիկացմանը։ Նշված ձևակերպումը անհրաժեշտ է համապատասխանեցնել ՀՀ Կառավարության 2020 թվականի մարտի 12-ի թիվ 287-Ն որոշմամբ սահմանված դրույթներին և տալ ավելի մանրամասն կարգավորում։
	Առաջարկությունն  ընդունվել է:

	Նախագծի 1-ին կետի 2-րդ ենթակետի «իզ» պարբերության ձևակերպումը համապատասխանեցվել է ՀՀ Կառավարության 2020 թվականի մարտի 12-ի թիվ 287-Ն որոշմամբ սահմանված դրույթներին:

	
	
	8. Նախագծի 3-րդ կետի ամբողջ բովանդակությունը նպատակահարմար է ավելացնել գործող Որոշման մեջ՝ Որոշման 5-րդ կետից հետո ավելացնելով նոր 6-րդ կետ՝ հետևյալ բովանդակությամբ․ «6․ 2020 թվականի հուլիսի 1-ից՝ ․․․»։ 
	Առաջարկությունն  ընդունվել է:

	Նախագծի 3-րդ կետի ամբողջ բովանդակությունը շարադրվել է որպես որոշման 2-րդ կետի 8-րդ ենթակետ:

	
	
	9. Որոշման 39-րդ կետում «վճարման պահանջագիր» բառերը փախարինել «գումարը հետ փոխանցելու մասին պահանջ՝ համաձայն կնքված պայմանագրի» բառերով։
	Առաջարկությունն  ընդունվել է:

	Նախագծի 1-ին կետի 2-րդ ենթակետը լրացվել է որոշման N 1 հավելվածի 39-րդ կետում փոփոխություն նախատեսող պարբերությամբ:

	
	
	10. Որոշման 40-րդ կետում «վճարման պահանջագրի հիման վրա» բառերը փոխարինել «39-րդ կետով ներկայացված պահանջի արդյունքում» բառերով:
	Առաջարկությունն  ընդունվել է:

	Նախագծի 1-ին կետի 2-րդ ենթակետը լրացվել է որոշման N 1 հավելվածի 40-րդ կետում փոփոխություն նախատեսող պարբերությամբ:

	
	
	11. Նախագծի 3-րդ կետի 1-ին ենթակետում «կենսաթոշակները» բառից հետո անհրաժեշտ է ավելացնել «անկանխիկ եղանակով» բառերը։ 
	
	Առաջարկությունն  ընդունվել է:

	Նախագծի 3-րդ կետ 1-ին ենթակետում (լրամշակված նախագծի 1-ին կետի 1-ին ենթակետի «դ պարբերությունում) կատարվել է համապատասխան լրացում:

	
	
	12. Որոշման N 3 հավելվածով հաստատված պայմանագրի N 1 հավելվածի 2-րդ կետում «փաստաթղթի» բառից հետո լրացնել «տեսակը» բառը, իսկ «սոցիալական ապահովության քարտի կամ սոցիալական քարտ չունենալու մասին տեղեկանքի համարը» բառերը փոխարինել «հանրային ծառայությունների համարանիշը կամ հանրային ծառայությունների համարանիշ չստանալու վերաբերյալ տեղեկանքի համարը» բառերով։
	Առաջարկությունն  ընդունվել է մասնակիորեն, քանի որ կանխիկ եղանակով  վճարման դեպքում վճարման ցուցակում նշվում է փաստաթղթի համարը, իսկ տեսակը  լրացնելու անհրաժեշտություն չկա: 
	Որոշման N 3 հավելվածով հաստատված պայմանագրի N 1 հավելվածի 2-րդ կետում «սոցիալական ապահովության քարտի կամ սոցիալական քարտ չունենալու մասին տեղեկանքի համարը» բառերը փոխարինվել են «հանրային ծառայությունների համարանիշը կամ հանրային ծառայությունների համարանիշ չստանալու վերաբերյալ տեղեկանքի համարը» բառերով։

	
	
	13. Որոշման N 3 հավելվածով հաստատված պայմանագրի 1․1․1 կետում անհրաժեշտ է «կենսաթոշակ» հասկացության սահմանումը վերաշարադրել և համապատասխանեցնել Որոշման N 1 հավելվածի 1-ին կետում նշված կենսաթոշակի սահմանմանը։  
	Առաջարկությունը չի ընդունվել:
Որոշման խնդրո առարկա դրույթը վերաբերում է կենսաթոշակը կանխիկ եղանակով վճարելու ծառայությունների մատուցման պայմանագրին և նրանում տրված կարգավորումները (այդ թվում՝ կիրառվող հասկացությունները) համապատասխանում են Որոշման N 1 հավելվածի III և IV բաժիններին:
	

	3.
	Արդարադատության նախարարություն
10.09.2020  թիվ
01/27.0.01/20571-2020
	«ՀՀ կառավարության 2011 թվականի մայիսի 5-ի N 670-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում անհրաժեշտ է հղում կատարել նաև «Նորմատիվ իրավական ակտերի մասին» օրենքի 33-րդ և 34-րդ հոդվածներին:
	Առաջարկությունը ընդունվել է:

	Նախագծի նախաբանում համապատասխան փոփոխությունը կատարվել է:

	
	
	1. Նախագծի 1-ին կետի 2-րդ ենթակետի «դ» պարբերությունում «կենսաթոշակների վճարման» բառերից հետո «ցուցակ» բառն անհրաժեշտ է փոխարինել «ցուցակում» բառով:
	Առաջարկությունը չի  ընդունվել, խմբագրական բնույթի է:

	

	
	
	2. Նախագծի 1-ին կետի 2-րդ ենթակետի «ա» պարբերությամբ մահվան պատճառով չվճարված կենսաթոշակի գումարը, կենսաթոշակ ստանալու իրավունք ունեցող անձի մահվան դեպքում տրվող թաղման նպաստի գումարները այսուհետ նախատեսվում է դիտարկել որպես միանվագ դրամական վճարներ: Նախագծի 1-ին կետի 2-րդ ենթակետի «է» պարբերությամբ նախատեսվում է, որ միանվագ դրամական վճարները վճարվում են անկանխիկ եղանակով: 
Այս առումով գտնում ենք, որ միանվագ դրամական վճարների վճարումը բացառապես անկանխիկ եղանակով նախատեսելիս անհրաժեշտ է նկատի ունենալ «Պետական կենսաթոշակների մասին» օրենքի 36-րդ հոդվածի 6-րդ մասը, համաձայն որի՝ կենսաթոշակ ստանալու իրավունքը դադարեցնելուց հետո չվճարված կենսաթոշակի գումարը վճարվում է նախկին կենսաթոշակառուի կամ այդ գումարը օրենքով ստանալու իրավունքն ունեցող այլ անձի դիմումի հիման վրա՝ անկանխիկ եղանակով (բացառությամբ այն դեպքի, երբ չվճարված կենսաթոշակի գումարը վճարվում է 14 տարեկան և դրանից բարձր տարիքի անչափահաս երեխային), իսկ նույն օրենքի 36-րդ հոդվածի 1-ին մասի համաձայն՝ կենսաթոշակառուի մահվան պատճառով չվճարված կենսաթոշակի գումարը մահացածի 14 տարեկան և դրանից բարձր տարիքի անչափահաս երեխային վճարվում է կանխիկ եղանակով:
	Առաջարկությունը ընդունվել է:

	Նախագծի 1-ին կետի 2-րդ ենթակետի «է» պարբերությունում 1-ին նախադասությունը լրացվել է «(բացառությամբ այն դեպքի, երբ չվճարված կենսաթոշակի գումարը վճարվում է 14 տարեկան և դրանից բարձր տարիքի անչափահաս երեխային)  բառերով:

	
	
	3. Նախագծի 1-ին կետի 2-րդ ենթակետի «ժգ» պարբերությունում «կետը» բառն անհրաժեշտ է փոխարինել «ենթակետը» բառով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները:
	Առաջարկությունը ընդունվել է:
	Նախագծի 1-ին կետի 2-րդ ենթակետի «ժգ» պարբերությունում համապատասխան փոփոխությունը կատարվել է:

	
	
	4. Նախագծի 1-ին կետի 2-րդ ենթակետի «իբ» պարբերությունում «իսկ 44-րդ» բառերից հետո «կետերում» բառն անհրաժեշտ է փոխարինել «կետում» բառով:
	Առաջարկությունը ընդունվել է:
	Նախագծի 1-ին կետի 2-րդ ենթակետի «իբ» պարբերությունում համապատասխան փոփոխությունը կատարվել է:

	4.
	Նախագիծը տեղադրվել է https://www.e-draft.am/ կայք
	
	
	

	5․ 
	Վարչապետի 02.10.2020 թիվ 02/11.8/43782-2020 հանձնարարական
	Վարչապետի հանձնարարությամբ՝ խնդրում եմ քննարկել վարչապետի աշխատակազմի սոցիալական հարցերի վարչության եզրակացությունը:
	
	

	
	
	1. ՀՀ կառավարության 2011 թվականի մայիսի 5-ի N 670-Ն որոշման 1-ին հավելվածով սահմանված կենսաթոշակը վճարելու կարգի (այսուհետ՝ կարգ) 8.1 կետից, նախագծի 1-ին կետի 2-րդ ենթակետի «ժդ» պարբերությամբ առաջարկվող լրացումից, և կարգի 44-րդ կետով սահմանված կարգավորումներից պարզ չէ՝ վերջնարդյունքում միանվագ դրամական վճարները վճարվում են դիմելու օրվան հաջորդող 5-րդ աշխատանքային օրվանից ոչ ուշ, թե յուրաքանչյուր ամսվա առաջին աշխատանքային օրը ձևավորված նախնական ցուցակների և դրան հաջորդող գործընթացների հիման վրա:  
	Առաջարկությունը ընդունվել է:
	Նախագծի 1-ին կետի 2-րդ ենթակետի «ժգ» պարբերությունը շարադրվել է նոր խմբագրությամբ, իսկ «ժդ»  պարբերությունը խմբագրվել է՝ ներառելով «ժգ» պարբերության նախկին բովանդակությունը։ 

	
	
	2. Նախագծի 1-ին կետի 2-րդ ենթակետի «ժզ» պարբերությամբ առաջարկվող լրացումը  չի բխում «Պետական կենսաթոշակների մասին» ՀՀ օրենքի 35-րդ հոդվածի 6-րդ մասի պահանջից, ըստ որի կենսաթոշակը անկանխիկ եղանակով ստացող կենսաթոշակառուի՝ Հայաստանի Հանրապետությունում լինելը բանկի կամ Ազգային օպերատորի կողմից կարող է հաստատվել նաև առանց կենսաթոշակառուի բանկ կամ Ազգային օպերատորին ներկայանալու՝ Կառավարության սահմանած կարգով (ՀՀ կառավարության 2020 թվականի սեպտեմբերի 24-ի N 1579-Ն որոշում): Նույնը վերաբերում է նաև նախագծի 1-ին կետի 2-րդ ենթակետի «ժէ» պարբերությամբ առաջարկվող փոփոխությանը:
	Առաջարկությունն ընդունվել է:
	Նախագծի 1-ին կետի 2-րդ ենթակետի «ժզ» պարբերությունը, ինչպես նաև  «ժէ» պարբերությամբ լրացվող՝ հավելվածի 12-րդ կետը խմբագրվել են։

	
	
	3. Առկա են տեխնիկական վրիպակներ: Օրինակ՝ նախագծի 1-ի կետի 2-րդ ենթակետի «զ» պարբերությամբ առաջարկվում է որոշման 1-ին հավելվածի 2-րդ կետի 7-րդ ենթակետից հետո լրացնել 8-րդ, 9-րդ և 10-րդ ենթակետեր, մինչդեռ նախագծում լրացվող 10-րդ ենթակետ առկա չէ և այլն:
	Առաջարկությունն ընդունվել է:
	[bookmark: _GoBack]նախագծի 1-ի կետի 2-րդ ենթակետի «զ» պարբերությունը խմբագրվել է։


 


